
Sveitarstjórn Grýtubakkahrepps hefur ítrekað óskað eftir endurbótum á Grenivíkurvegi norðan Víkurskarðs t.d. 
uppsetningu vegriða, án árangurs. Vegurinn er mjór, missiginn, bugðóttur og brattur í sjó fram og afar brýnt að 
Vegagerðin fái fjármagn til endurbóta. Girðingu vantar ofan vegar þannig að sauðfé er við hann allt sumarið, 
áríðandi er að bæta úr því. Um þennan veg aka menn daglega allt árið til vinnu í báðar áttir og mikil umferð 
langferðabíla er þarna út í Laufás, t.d. í tengslum við komur skemmtiferðaskipa til Akureyrar. Vegrið er þarna 
einungis á stuttum kafla, en þyrfti að ná um 2 km. áfram til norðurs. Þá má spyrja hvort hægt sé að nýta útgröft 
úr Vaðlaheiðargöngum til vegabóta út ströndina?

Dvalar og hjúkrunarheimilið Grenilundur er samfélagi okkar afar mikilvægt, enda fer þörf fyrir þessa þjónustu 
hratt vaxandi næstu árin. Sveitarstjórn leggur mikla áherslu á að ekki verði gengið á þau rými sem eru til staðar, 
heldur frekar aukið við.
Þá leggur sveitarstjórn áherslu á að heilbrigðisþjónusta á svæðinu eflist og nærþjónusta dragist alls ekki saman 
við breytingar og sameiningar stofnana. Rétt er að benda fjárveitingavaldinu á að ekki getur gengið til 
langframa að heilbrigðisstarfsfólk vinni í sjálfboðavinnu þegar fjárheimildir þrýtur!

Að lokum skal minnt á hlutverk Ríkisútvarpsins, það er óásættanlegt að útsendingar þess náist ekki með góðu 
móti a.m.k. í byggð og má segja sama um farsímasamband.


